
Perpustakaan Tun Abdul Razak (PTAR) UiTM Shah Alam telah menganjurkan program Live@PTAR dalam segmen
bicara buku yang bertajuk Media & Pilihan Raya ke-14 terbitan UiTM Press. Program ini dikendalikan oleh Puan
Shahidatul Akhmam, Timbalan Ketua Pustakawan Bahagian Komunikasi Korporat selaku moderator bersama
panel jemputan Prof. Datuk Dr. Ismail Sualman, Profesor di Fakulti Komunikasi & Pengajian Media UiTM Shah
Alam. Dalam pada itu, Prof. Ismail merupakan penganalisis politik dan juga seorang pensyarah di Fakulti Komuni-
kasi dan Pengajian Media UiTM Shah Alam.

Program ini dimulakan dengan penerangan buku Media & Pilihan Raya ke-14 di mana buku ini merupakan him-
punan artikel-artikel daripada profesor dan individu yang pakar dalam bidang komunikasi politik serta sains poli-
tik termasuk Prof. Ismail dan rakan-rakan beliau. Buku ini berkisarkan tentang konsep pilihan raya dalam aspek
media iaitu bagaimana media memainkan peranan ketika pilihan raya sama ada secara tradisional mahupun
menggunakan medium digital atau kedua-duanya. Buku ini merupakan salah satu buku ilmiah politik yang memi-
liki fakta yang kukuh hasil daripada para pengkaji yang pakar dalam bidang politik secara menyeluruh.

Bagi pendapat Prof. Ismail, berdasarkan pengamatan dan analisis daripada pakar politik, jumlah bagi golongan
tua lebih ramai keluar mengundi berbanding dengan golongan muda. Walau bagaimanapun, terdapat seseten-
gah pendapat mengatakan golongan muda menjadi rebutan kerana parti-parti politik beranggapan bahawa
golongan ini adalah penentu kepada parti-parti politik yang bertanding.

Bersempena Pilihan Raya ke-15 yang bakal diadakan pada tahun 2022, Prof. Ismail menyeru kepada individu yang
berumur 18 tahun untuk mendaftar sebagai pengundi melalui laman sesawang Suruhanjaya Pilihan Raya (SPR)
dengan hanya memasukkan nombor kad pengenalan individu. Hal ini kerana, mengundi itu satu kewajipan dan ia
merupakan penentu kepada pemimpin negara yang baik untuk masyarakat dan negara.

